
GOUVÈNÈ CUOMO ANONSE $231,000 NAN SIBVANSYON KWASANS ENTELIJAN 

POU KOMINOTE YO NAN ADIRONDACK PARK 
 

Anons lan te fèt pandan Konferans Gouvènans Kolaboratif ak Devlopman 
Rejyonal Dirab North Country  

 
 
Gouvènè Andrew M. Cuomo jodia te anonse ke senk kominote nan North Country ap 
resevwa preske $231,000 nan sibvansyon “Kwasans Entelijan” (Smart Growth) atravè 
Fon Pwoteksyon Anviwonman Eta New York (New York State Environmental Protection 
Fund, EPF). Yo te bay sibvansyon sa yo nan minisipalite Adirondack yo e òganizasyon 
a bi non likratif yo ap sipòte pwojè yo ki santre sou aspè enpòtan nan pwogram 
Kwasans Entelijan eta tankou revitalizasyon seksyon riral, kwasans ekonomik ak 
pwoteksyon anviwonmantal.  
 
“North Country se kay bote natirèl enkonparab san parèy e avèk finansman sa, 
kominote yo pare pou tire pati nan pwen fò rejyon sa an yon strateji ekonomik entelijan 
pou ede yo grandi ak pwospere,” Gouvènè Cuomo te deklare. “Pwogram sa chita sou 
anpil siksè rejyon an pandan dènye ane ki sot pase yo e se yon lòt rezon ki fè pi bon jou 
siksè North Country ap vini dèyè.”  
 
Sibvansyon Kwasans Entelijan jere pa Depatman Konsèvasyon Anviwonman 
(Department of Environmental Conservation, DEC) e li sipòte plan ak pwojè lokal yo ki 
gide nan direksyon devlopman kominotè ak ekonomik ki adapte epi konplete resous 
natirèl rejyon an. Pwojè ki atribye yo demontre kijan kominote Adirondack yo ka grandi 
nan itilize bote natirèl inik Park la ki konbine avèk teknoloji amelyore, atraksyon ak 
enfrastrikti pou pote nouvo biznis ak sitwayen.  
 
Sa a se yon seri pri siplemantè pou North Country ki pral chita sou siksè sis lòt ki 
totalize preske $400,000 ke Gouvènè Cuomo te anonse nan avril 2016. 
 
“Sibvansyon sa yo ap ede mete North Country sou yon chemen dirabilite,” te deklare 
Gouvènè Adjwen Kathy Hochul, ki te anonse gayan pri a nan Konferans 
Devlopman Dirab North Country Gouvènè Cuomo nan Lake Placid. “Kwasans 
Entelijan se yon objektif enpòtan nan yon rejyon kote anviwonman ak touris enpòtan 
nan siksè l.” 
 
Komiayonè Depatman Konsèvasyon Anviwonman Eta New York Basil Seggos te 
deklare, “Kominote Adirondack Park yo kontinye enpresyone nou avèk konbinezon yon 

nati inik yon atmosfè detandi, akeyan avèk detèminasyon, inisyativ, ak devosyon lak, 
forè ak mòn. Pri anplis kwasans adisyonèl sa yo demontre nivo elve kote kominote sa 
yo kenbe tèt yo.” 
 
Pwojè ki te fenk atribye yo gen ladan:  
 

 Vil Ticonderoga – $50,752 – Plan Konstriksyon pou Rekonstriksyon Moulen 
Asi Fransè 18yèm syèk la  
 

 Vil Ausable, an patenarya avèk Adirondack Architectural Heritage – 
$75,000 -- Seksyon Riral Keeseville Riverside Park: Transfòmasyon sit 
endistriyèl “Red Mill” 
 

 Enstiti Rechèch Bio-divèsite (Biodiversity Research Institute, BRI), an 
patenarya avèk Sant BRI Adirondack pou Konsèvasyon Loon, Leading 
EDGE Adirondack Community Trails & Lodging System, ansanm avèk Vilaj 
Saranac Lake -- $50,000 – Santye Kominotè ki baze nan Adirondack konekte 
Loons, Lak ak Lojman 
 

 Indian Lake Theater, Inc., an paternarya avèk Vil Indian Lake – $15,000 – 
Pwojè Dirabilite ak Enèji Efikas Teyat Indian Lake [Indian Lake Theater Energy 
Efficiency and Sustainability Project]  
 

 Vil Wilmington – $40,000 – Sistèm Altènatif Dlo sal pou Devlopman Ekonomik 
(Alternative Wastewater System for Economic Development)  

 
 
Pwogram nan te soutni dirèkteman inisyativ park la a gran echèl, Alyans Common 
Ground (Common Ground Alliance) ak Patenarya Adirondack (Adirondack Partnership), 
sa kap travay sou priyorite pataje ant sitwayen lokal yo, òganizasyon a bi non likratif, 
minisipalite, ansanm avèk ajans yo nan Eta New York sa ki gen ladan laj bann, 
devlopman ekonomik, ak lwazi dirab ak touris. Pwogram lan te bay finansman pou 
pwojè ki fèt lokal yo ki fè lyezon dirèk ant sistèm santye DEC ak santye kominote yo. 
Lòt pwojè yo te relye seksyon riral ki pa itilize ak resous istorik avèk nouvo izaj ak vizitè 
yo. 
 
Senatè Hugh T. Farley te deklare, “Anpil kominote nan Adirondack ap fè fas a 
pwoblèm inik yo. Mwen kontan paske Eta ap ede gouvènman ak òganizasyon lokal yo 
kidonk yo ka antreprann pwojè kwasans entelijan sa yo, sa ki ofri anpil benefis pou 
kominote yo. An patikilye, antanke reprezantan pou Indian Lake, mwen konnen ke 
Teyat la se yon pati enpòtan nan lavi kiltirèl ak ekonomik kominote a. Pwojè enèji efikas 
la se yon inisyativ anviwonmantal entelijan ki pral ede asire vyabilite kontinyèl teyat la. 
Grasa Fon Pwoteksyon Anviwonman, Eta anmezi pou sipòte yon laj varyete pwogram 
enpòtan ak pwojè yo toupatou nan New York.” 
 
Senatè Betty Little said, “Chak nan sibvansyon eta ap ede kominote Adirondack sa yo 



satisfè objektif enpòtan sa yo ke nou te idantifye ki te ka pa otreman reyalizab finansyè- 
man. Sezon touris ete ane sa a te bon anpil, men li pa vle di ke li pat ka pi bon. Depi li 
fini, pwojè yo ap ede fè kat kominote yo vin menm pi dezirab pou vizite e li pral jenere 
aktivite ekonomik adisyonèl. Mwen te kontan paske m te sipòte finansman sa nan Bidjè 
Eta epi pou m rejwenn Gouvènè Cuomo ansanm avèk Komisyonè DEC Seggos nan 
anonse pri yo jodia.” 
 
Manm Asanble Dan Stec te deklare, “Mwen kontan paske pwojè ki pwopoze yo nan 
Adirondack te jwenn finansman grasa EPF. Elaji posibilite ekonomik avèk lwazi ki baze 
sou touris epi eksplore resous natirèl ak istorik pral ogmante opòtinite avèk kominote sa 
yo nan Adirondack.” 
 
Manm Asanble Janet Duprey te deklare, “Mwen kontan paske DEC te bay 
sibvansyon Kwasans Entelijan nan kominote North Country nou yo. Sibvansyon pou Vil 
AuSable ak Vilaj Saranac Lake nan distri Asanble mwen an pral non sèlman amelyore 
bote kominote sa yo men li pral ankouraje rezidan yo pou pwofite de kote anplennè yo. 
Sibvanson sa yo ap bay plis opòtinite lwazi epi ajoute nan vitalite zòn yo.” 
 
Prezidan Ajans New York State Adirondack Park Sherman Craig te deklare, 
“Angajman kontinyèl Gouvènè Cuomo nan Adirondack Park grasa pwojè devlopman 
dirab ap amelyore kominote lokal nou yo epi sovgade resous natirèl nou yo. Nou 
remèsye Gouvènè a pou sipò inebranlab li.” 
 
Pou w jwenn plis enfòmasyon sou nenpòt nan pwojè sa yo vizite: 
http://www.dec.ny.gov/lands/103864.html 

